
1. Անհրաժեշտությունը
1. Հայաստանի ֆուտբոլի ֆեդերացիա հասարակական կազմակերպության  սեփականություն հանդիսացող Հայաստանի Հանրապետության Լոռու մարզի, Վանաձոր համայնքի, Վանաձոր քաղաքի  Զ. Անդրանիկի  փողոց 1-ին  նրբանցք 20 հասցեում գտնվող 3045.6 քմ մարզադպրոցի մարզակառույցը  Հայաստանի Հանրապետությանը նվիրաբերելու և Հայաստանի Հանրապետության կրթության, գիտության, մշակույթի և սպորտի նախարարությանը ամրացնելու վերաբերյալ ՀՀ կառավարության որոշման նախագծի մշակումը պայմանավորված է տարածաշրջանում 4-րդ կարգի ֆուտբոլի դաշտ կառուցելու անհրաժեշտությամբ: 

1. Ընթացիկ իրավիճակը և խնդիրները
      Հայաստանի Հանրապետության Լոռու մարզի, Վանաձոր համայնքի, Վանաձոր քաղաքի  Զ. Անդրանիկի  փողոց 1-ին  նրբանցք 20 հասցեում գտնվող 3045.6 քմ մարզադպրոցը, 22.7քմ. պահակատունը, 81.9 քմ. պոմպակայանը, 11.5 քմ (20.7 խ.մ.) պարիսպը, 948.3քմ. հարթակը, 0.41 քմ (0.9 խ.մ.) պարիսպը, 41.4 քմ (91.08 խ.մ. ) պարիսպը, 157.7 քմ (283.86 խ.մ.) պարիսպը, 20.7 քմ (24.84 խ.մ. ) պարիսպը, 26.3 քմ (31.56 խ.մ.) պարիսպը, 2.5 քմ (4.5 խ.մ.) պարիսպը,   (այսուհետև՝ Գույք) հանդիսանում է «Հայաստանի ֆուտբոլի ֆեդերացիա» ՀԿ-ի սեփականությունը, իսկ նշված գույքի զբաղեցրած և սպասարկման համար 3.4842 հա հողատարածքը հանդիսանում է Վանաձոր համայնքի սեփականությունը: 2029 թվականի ֆուտբոլի երիտասարդների աշխարհի առաջնության անցկացման համար միջազգային չափանիշներին համապատասխան ֆուտբոլի մարզադաշտի կառուցման նպատակով գույքը և հողատարածքը կհանձնվի Հայաստանի Հանրապետությանը: 

3.  Տվյալ բնագավառում իրականացվող քաղաքականությունը 
- ապահովում է մանուկների ու պատանիների ֆիզիկական զարգացման և մարզական կրթություն ստանալու հնարավորությունների իրականացումը,
- ապահովում է հավասար պայմաններ ֆիզիկական կուլտուրայով և սպորտով զբաղվող մանուկների ու պատանիների համար:

4.  Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից։

5. Ակնկալվող արդյունքը

Որոշման ընդունման արդյունքում ակնկալվում է, որ ՀՀ Լոռու մարզի Վանաձոր քաղաքում կգործի միջազգային ստանդարտներին համապատասխանող մարզադաշտ՝ անհրաժեշտ ենթակառուցվածքներով, կապահովվի հասանելիություն ֆուտբոլով զբաղվել ցանկացող բոլոր երեխաների համար, կունենանք 2029 թվականի ֆուտբոլի երիտասարդների աշխարհի առաջնության անցկացման համար միջազգային չափանիշներին համապատասխան ֆուտբոլի մարզադաշտ, կկազմավորվեն մանկապատանեկան ֆուտբոլի բարձրակարգ թիմեր, որոնք կմասնակցեն ՀՀ տարբեր տարիքային առաջնություններին, աշխատանքով կապահովվեն բարձր որակավորում ունեցող  մարզիչներ:
Հայաստանի Հանրապետության սեփականություն հանդիսացող Վանաձոր քաղաքում կառուցվող միջազգային ստանդարտներին համապատասխանող մարզադաշտ կամրացվի Հայաստանի Հանրապետության կրթության, գիտության, մշակույթի և սպորտի նախարարությանը՝  հետագայում անժամկետ, անհատույց օգտագործման իրավունքով  «Սպորտի կառավարման կենտրոն» փակ բաժնետիրական ընկերությանը (այսուևհետ՝ Կենտրոն) հանձնելու նպատակով: Կենտրոնի ստեղծման պայմանն այն է եղել, որ հետագայում վերջինիս է հանձնվելու Հայաստանի Հանրապետությունում նոր կառուցվող և կառուցվելիք  մարզակառույցները՝ սահմանված հսկողությունն արդյունավետ կազմակերպելու նպատակով, այդ իսկ պատճառով Վանաձոր քաղաքում կառուցվող միջազգային ստանդարտներին համապատասխանող մարզադաշտ՝ անժամկետ, անհատույց օգտագործման իրավունքով հանձնվում է Կենտրոնին: 

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ 

Մարզադաշտի կառուցումը բխում է ՀՀ կառավարության 2023 թվականի դեկտեմբերի 7-ի «Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների ռազմավարությունը և ռազմավարության գործողությունների պլանը հաստատելու մասին» N 2145 որոշման հավելված 2-ի մասնավոր նպատակ 2.5-ի գործողություն 6-ի (ՀՀ 3 մարզադաշտերի կառուցում, այդ թվում 1-ը ազգային) դրույթի պահանջից:

7.Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների ավելացում կամ նվազեցում չի նախատեսվում:
